२०७० साल मङ्‍सिर २७ गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

1. अर्थ मन्त्रालय– आन्तरिक राजस्व विभाग र भन्सार विभागअन्तर्गतका सम्पूर्ण कार्यालयहरु (ठूला करदाता कार्यालय, आन्तरिक राजस्व कार्यालयहरु, करदाता सेवा कार्यालयहरु, करदाता सेवा केन्द्रहरु, भन्सार कार्यालयहरु र भन्सार जाँचपास पछिको परीक्षण कार्यालय) मा साविकबमोजिम प्रदान गरिएको कार्यसम्पादनमा आधारित प्रोत्साहन भत्ता हालको तलवमानको शत प्रतिशतसम्म हुने गरि आर्थिक वर्ष २०७०।७१ का लागि उपलव्ध गराउने ।  
2. अर्थ मन्त्रालय – महालेखापरीक्षकको कार्यालयका कर्मचारीहरुलाई प्रोत्साहन भत्ता उपलव्ध गराउने गरी गत वर्षको प्रोत्साहन प्रणालीलार्इ निरन्तरता दिने ।
3. अर्थ मन्त्रालय – कोष तथा लेखा नियन्त्रक कार्यालयका कर्मचारीहरुलाई प्रोत्साहन भत्ता उपलव्ध गराउने गरी गत वर्षको प्रोत्साहन प्रणालीलार्इ निरन्तरता दिने ।
4. अर्थ मन्त्रालय- मेलम्ची खानेपानी आपूर्ति आयोजना कार्यान्वयनका लागि थप वित्तीय सहायता सम्वन्धी वार्ता टोली गठन गरी वार्ता गर्ने अख्तियारी  प्रदान गर्ने ।  
5. अर्थ मन्त्रालय– उन्नति - Inclusive Growth Programme in Nepal विषयक कार्यक्रम कार्यान्वयन गर्न डेनमार्क सरकार बाट प्राप्त हुने अनुदान सहायता स्वीकार गर्ने ।  
6. अर्थ मन्त्रालय– नेपाल आयल निगम लिमिटेडलाई कर्मचारी सञ्चयकोषबाट रु. ८५ करोड र नागरिक लगानी कोषबाट रु. ८० करोड गरी जम्मा रु. १ अर्ब ६५ करोड ऋणकोलागि जमानी बस्न अर्थ मन्त्रालयलाई स्वीकृति दिने ।
7. अर्थ मन्त्रालय– शान्ति, मानवाधिकार र सुशासन कार्यक्रमको लागि डेनमार्क सरकारबाट अनुदान सहायता प्राप्त गर्न सम्बन्धित मन्त्रालयको सुझावलाई समावेश गर्ने गरी अनुदान सम्झौतामा हस्ताक्षर गर्ने अख्तियारी दिने । 
8. अर्थ मन्त्रालय– भुटानको राजधानी थिम्पुमा आयोजना हुने AGAOA सम्मेलनमा सहभागिता–
9. अर्थ मन्त्रालय– स्थानीय शासन तथा सामुदायिक विकास कार्यक्रम दोस्रो चरण कार्यान्वयनको लागि बेलायत सरकारबाट प्राप्त हुने अनुदान सहायता स्वीकार गरी सम्झौतामा हस्ताक्षर गर्ने ।
10. उद्योग मन्त्रालय– उद्योग मन्त्रालयको स्वामित्वमा रहेको जग्गा धुलिखेल सामुदायिक अस्पताललाई ट्रमा सेन्टरको प्रयोजनका लागि मात्र प्रयोग गर्न पाउने गरी लिजमा उपलब्ध गराउने सम्बन्धमा सैद्धान्तिक सहमति (MOU) गर्ने ।
11. ऊर्जा मन्त्रालय– पञ्चेश्वर बहुउद्देश्यीय आयोजनाको लागि आवश्यक थप राजपत्राङ्कित पदहरुको अस्थायी दरबन्दी स्वीकृत गर्ने ।
12. कानुन, न्याय, संविधानसभा तथा संसदीय मामिला मन्त्रालय– सर्वोच्च अदालतबाट निर्धारण भए बमोजिम कार्यसम्पादनमा आधारित प्रोत्साहन भत्ताका सुचकहरुको आधारमा न्यायपालिकामा कार्यरत जनशक्तिलाई गत वर्ष दिए सरहको शुरु तलबमानको ५० प्रतिशतमा नबढ्ने गरी आर्थिक वर्ष २०७०।७१ को लागि कार्य सम्पादनमा आधारित प्रोत्साहन भत्ता उपलब्ध गराउने ।

13. कानुन, न्याय, संविधानसभा तथा संसदीय मामिला मन्त्रालय– महान्यायाधिवक्ताको कार्यालय र अन्तर्गतको कार्यालयमा कार्यरत सरकारी वकील र कर्मचारीहरुको लागि अनुसूचीमा उल्लेखित शर्त बन्देजको अधीनमा रही २०७० साल श्रावण १ गते देखि २०७१ साल असार मसान्तसम्म वहसमा आधारित भत्ता तथा सुविधा उपलव्ध गराउने।
14. कृषि विकास मन्त्रालय–गैरकर राजश्‍वका दरहरुमा परिमार्जन प्रस्ताव स्वीकृत गर्ने विषयको प्रस्ताव मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।  
15. गृह मन्त्रालय–अमेरिकाको वासिङ्गटन डि.सी.मा आयोजना हुने Senior Executive Course मा भाग लिन राष्ट्रिय अनुसन्धान विभागका अतिरिक्त मुख्य अनुसन्धान निर्देशक गणेश थापालाई मनोनयन गर्ने ।
16. परराष्ट्र मन्त्रालय– विदेशस्थित नेपाली नियोगहरुमा कार्यरत स्थानीय कर्मचारीको तलवमान वृद्धि गर्ने ।
17. परराष्ट्र मन्त्रालय– अवैतनिक नेपाली महावाणिज्यदूत सर्गियो ज्याक असाइल मिस्राची अवैतनिक नेपाली वाणिज्यदूत रोजर डे ग्रोएनको म्याद थप गर्ने ।
18. परराष्ट्र मन्त्रालय–  संयुक्त अरब इमिरेट्सका श्रम मन्त्री महामहिम सकर घोबाश सईद घोबाशको नेपाल भ्रमणका क्रममा भएको यथार्थ खर्च निकासा गर्ने ।
19. परराष्ट्र मन्त्रालय– बहराइन, कुवेत तथा ओमनका उच्च पदस्थ अधिकारीहरुसँग कुराकानी गर्न तथा त्यहाँस्थित नेपाली राजदूतावासहरुको निरीक्षण समेत गर्न श्रम तथा रोजगार मन्त्रालयका एक जना सहसचिवलाई समावेश गर्ने गरी प्रतिनिधिमण्डल पठाउने ।
20. रक्षा मन्त्रालय– नेपाली सेनामा रिक्त प्रविधिक महासेनानी पदमा नं. २३७६ प्राविधिक प्रमुख सेनानी श्री हेगेन्द्र लाल महर्जनलाई बढुवा गरी पदस्थापन गर्ने ।
21. रक्षा मन्त्रालय– प्राविधिक महासेनानी डा. राजेश श्रेष्ठ (पि.एच.डी.) ले आफ्नो पदबाट दिएको राजिनामा स्वीकृति गर्ने ।
22. रक्षा मन्त्रालय– पाइलट उपरथी श्री रविचन्द्र शाहलाई Simulator तालिममा सहभागी हुन जान स्वीकृति दिने ।
23. रक्षा मन्त्रालय– प्रमुख सेनानी जनक जंग थापा समेतलाई ८ आठ जना प्रमुख सेनानीहरुलाई महासेनानी पदमा विशेष वढुवा गर्ने ।
24. वन तथा भू-संरक्षण मन्त्रालय– तादी सिमेन्ट एण्ड लाईम ईण्डस्ट्रिज प्रा.लि. लाई चुनढुङ्गा उल्खननका लागि वन क्षेत्रको जग्गा प्रयोग गर्न दिने विषयको प्रस्ताव मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने । 
25. शिक्षा मन्त्रालय– अस्थायी दरबन्दी सृजना गर्ने ।
26. संस्कृति, पर्यटन तथा नागरिक उड्डयन मन्त्रालय– क्यासिनो नियमावली, (पहिलो संशोधन) २०७० स्वीकृत गर्ने । 
27. संस्कृति, पर्यटन तथा नागरिक उड्डयन मन्त्रालय–लायन्स क्लव इन्टरनेशनलको ४१ औं क्षेत्रीय सम्मेलनका सहभागीलाई रात्री भोज प्रायोजनका लागि लायन्स क्लवलार्इ अनुदान रकम उपलब्ध गराउने ।
28. संस्कृति, पर्यटन तथा नागरिक उड्डयन मन्त्रालय– दुर्इपक्षीय सम्झौता बमोजिम चीन सरकारबाट अनुदान तथा ऋणमा प्रथम चरणमा प्राप्त हुने उपरोक्त बमोजिमका हवार्इजहाज सुपरीवेक्षण, छलफल लगायतका पूर्व तयारीका लागि २०७० मंसीर २७ गतेदेखि २०७० पुष ४ गतेसम्म चीनको बेइजिङ भ्रमण गर्न संस्कृति, पर्यटन तथा नागरिक उड्डयन मन्त्रालयका सचिवलाई स्वीकृति दिने । 
29. सहकारी तथा गरिबी निवारण मन्त्रालयको नं. २२/15-070/8/27 को प्रस्ताव –गरिब घरपरिबार पहिचान र परिचयपत्र व्यवस्थापन तथा वितरण समन्वय बोर्डको उपाध्यक्षमा कामकाज गर्न निरन्तरता दिने ।  
30. सहरी विकास मन्त्रालय– काठमाडौं उपत्यका विकास प्राधिकरणको संगठन संरचना तथा दरवन्दी स्वीकृत गर्ने विषयको प्रस्ताव  मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने । 
31. सामान्य प्रशासन मन्त्रालय– श्रम तथा रोजगार मन्त्रालय अन्तर्गत वैदेशिक रोजगार विभागको संगठन तथा दरवन्दी पुर्नसंरचना एवं श्रम सहचारीको दरवन्दी हेरफेर विषयको देहायबमोजिम गर्ने गरी अरू प्रस्तावमा लेखिएबमोजिम गर्ने – प्रस्तावको प्रकरण ४ "निर्णय हुनुपर्ने व्यहोरा" अन्तर्गत प्रस्तावित क्रमसङ्ख्या 1. र क्रमसङ्‍ख्या ४. मा रहेको प्रस्तावित विषय मन्त्रिपरिषद्, प्रशासन समितिमा छलफल गरी समितिको निर्णयबमोजिम  गर्ने । 
32. सामान्य प्रशासन मन्त्रालय–सङ्घीय शासन पद्दतिमा प्रशासनिक सुधार सम्बन्धी मलेसियाका सरकारी निकायसँगको बैठक तथा अनुभव आदान प्रदान कार्यक्रममा सहभागी हुने विषयको भ्रमण दलमा सचिव, सहसचिव एक, उपसचिव एक र शाखाअधिकृत एक मात्र रहने गरी स्वीकृत गर्ने ।
33. सिंचाई मन्त्रालय– विकास आयोजना/कार्यक्रमको लागि दरबन्दी स्वीकृति गर्ने ।
34. सूचना तथा सञ्चार मन्त्रालय– अर्को व्यवस्था नभएसम्मका लागि सूचना तथा सञ्‍चार मन्त्रालयका सचिव श्री ध्रुवप्रसाद शर्मालाई गोरखापत्र संस्थानको अध्यक्ष पदको समेत कामकाज गर्न  तोक्ने । 
35. स्वास्थ्य तथा जनसङ्ख्या मन्त्रालय– प्रा.डा. कुमार बहादुर जोशीलाई रु.५,००,०००।- ,प्रा.डा. सौभाग्य जङ्ग कार्कीलाई रु.५,००,०००।- ,श्री सुरेन्द्र हमाललाई रु.५,००,०००।- औषधि उपचार वापत आर्थिक सहायता उपलब्ध गराउने ।
36. स्वास्थ्य तथा जनसङ्ख्या मन्त्रालय– मृतक विनोदकुमार श्रेष्ठको परिवारलाई क्षतिपुर्ति वापत आर्थिक सहायता रु.५,००,०००।- दिने ।
37. सङ्घीय मामिला तथा स्थानीय विकास मन्त्रालयका नेपाल प्रशासन सेवा, राजपत्राङ्कित प्रथम श्रेणीका सहसचिव बोधराज निरौलाले मिति 2070 साल मङ्‍सिर ५ गतेदेखि लागू हुने गरी दिनु भएको राजिनामा सोही मितिदेखि लागू हुने गरी स्वीकृत गर्ने । राजिनामा स्वीकृतिपश्चात् रिक्त हुन आउने सो पदमा सामान्य प्रशासन मन्त्रालयका अतिरिक्त समूहमा पदाधिकार रहेका नेपाल प्रशासन सेवा, राजपत्राङ्कित प्रथम श्रेणीका सहसचिव श्यामराज खनाललाई सरुवा गर्ने ।
38. अख्तियार दुरुपयोग अनुसन्धान आयोगको च.नं. 1382 मिति 2070/8/19 को पत्रबाट प्रेषित आयोगको बैठकको निर्णयको व्यहोरा अवगत भयो । कार्यान्वयनका लागि भूमिसुधार तथा व्यवस्था मन्त्रालयमा पठाउने ।
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
